
3 முரச�ொலிமதுரை    30.06.2024

காவல்துறைக்கு முதல்வர் மு.க.ஸ்டாலின் வெளியிட்ட 100 அறிவிப்புகள்!
புதிய காவல் நிலையங்கள்! குடியிருப்புகள்! ஆளிநர்களின் கருணைத்தொகை உயர்வு!

சென்னை, ஜூன் 30 –
சட்டப்­பேரவையில் நேற்று, காவல் மற்றும் 

தீயணைப்புத் துறை ஆகிய மானியக் க�ோரிக்­
கைகள் மீதான விவாதத்திற்குப் பதிலளித்து 
உரையாற்றிய முதல்வர் மு.க.ஸ்டாலின் அவர்­
கள், ‘‘தமிழ்நாட்டில் புதிய காவல் நிலையங்கள்!  
காவலர் குடியிருப்புகள்! ஆளிநர்களின் கரு­
ணைத் த�ொகை உயர்வு!’’ என்பன உள்ளிட்ட 
100 முக்கிய அறிவிப்புகளை வெளியிட்டார்.

முதல்வர் அவர்கள் சட்டப்பேரவையில் 
நேற்று வெளியிட்ட அந்த 100 அறிவிப்புகள் 
வருமாறு :–

I.	 புதிய காவல் நிலையங்கள், உட்­
க�ோட­ᝬங்கள், பிரிவுகள் உருவாக்குதல் / 
மறுவரையறை செய்தல்

1.	 தாம்பரம் காவல் ஆணையரகத்தில் 
உள்ள சி-3 மணிமங்கலம் காவல் நிலையத்தை 
இரண்டாகப் பிரித்து படப்பை காவல் நிலையம் 
புதிதாக உருவாக்குதல்.

தாம்பரம் காவல் ஆணையரகத்தில் 
உள்ள மணிமங்கலம் பகுதி கல்வி நிலையங்­
கள், த�ொழிற்சாலைகள் மற்றும் வழிபாட்டுத் 
தலங்கள் க�ொண்ட வளர்ந்து வரும் பகுதியாக 
இருப்பதால் சட்டம் & ஒழுங்கை பராமரிக்க­
வும், குற்ற நிகழ்வுகளைத் தடுக்கவும், ப�ோக்­
கிரிகளின் நடமாட்டத்தை கண்காணிக்கவும், 
மக்களின் பாதுகாப்பை உறுதி செய்யவும், 

சி-3 மணிமங்கலம் காவல் நிலையத்தை 
இரண்டாக பிரித்து புதிதாக படப்பை காவல் 
நிலையம் ரூபாய் 1.70 க�ோடி செலவில் உரு­
வாக்கப்படும்.

2.	 மதுரை மாவட்டம் திருப்பரங்குன்றம் 
க�ோவிலுக்கென புதிய காவல் நிலையம் உரு­
வாக்குதல்.

மதுரை மாவட்டம் திருப்பரங்குன்றம் 
காவல் நிலையத்தை இரண்டாகப் பிரித்து  
புதிதாக திருப்பரங்குன்றம் க�ோவிலுக்கென 
காவல் நிலையம் உருவாக்கப்படும்.

3.	 திருவண்ணாமலை மாவட்டம்  
ஆதமங்கலம் புதூரில் புதிய காவல் நிலையம் 
உருவாக்குதல்.

திருவண்ணாமலை மாவட்டம் கடலாடி 
காவல் நிலையத்தை இரண்டாகப் பிரித்து 
ஆதமங்கலம ்புதூரில் புதிய காவல் நிலையம் 
உருவாக்கப்படும்.

4.	பெ ருநகர சென்னை காவல்துறையில் 
க�ொளத்தூர் சரகத்தில் ஒரு அனைத்து மகளிர் 
காவல் நிலையம் புதிதாக உருவாக்குதல்.

சென்னை பெருநகர காவல் சரகம் ஒவ்­
வ�ொன்றிலும ்ஒரு அனைத்து மகளிர் காவல் 
நிலையம் அமைக்கப்படுவதை உறுதி செய்­
யும் வகையிலும், ஒரு மாநகராட்சி மண்ட­
லம் மற்றும் 9 வார்டுகளுடன் அதிக மக்கள் 
த�ொகை க�ொண்ட சரகமாக க�ொளத்தூர்  
சரகம் இருப்பதாலும் அங்கு ஒரு அனைத்து 
மகளிர் காவல் நிலையம் ரூபாய் 0.37 க�ோடி 
செலவில் புதிதாக உருவாக்கப்படும்.

5.	 தாமபரம ்காவல் ஆணையரகத்திற்கு 
உட்பட்ட கேளம்பாக்கம் மற்றும் ஆவடி காவல் 
ஆணையரகத்திற்கு உட்பட்ட செங்குன்றம ்(Red 
Hills) ஆகிய  இரண்டு இடங்களில் அனைத்து 
மகளிர் காவல் நிலையங்கள் புதிதாக உருவாக்­
குதல்.

தாம்பரம் காவல் ஆணையரகத்திற்கு 
உட்பட்ட கேளம்பாக்கம், மற்றும் ஆவடி 
காவல் ஆணையரகத்திற்கு உட்பட்ட  

செங்குன்றம், ஆகிய சரகங்களில் இரண்டு 
அனைத்து மகளிர் காவல் நிலையங்கள் 
ரூபாய் 0.73 க�ோடி செலவில் புதிதாக  
உருவாக்கப்படும்.

6.	 தாம்பரம் காவல் ஆணையரகத்தில் 
உள்ள கிளாம்பாக்கத்தில் ப�ோக்குவரத்து 
காவல் நிலையம் புதிதாக உருவாக்குதல்.

கிளாமபாக்கத்தில் உள்ள கலைஞர் நூற்­
றாண்டு பேருந்து முனையத்திலிருந்து தமிழ்­
நாட்டின்  தென் பகுதிகளில் உள்ள மாநகரங்­
களுக்கும், நகரங்களுக்கும் பேருந்துகள் 
இயக்கப்படுவதால் கிளாம்பாக்கத்தில் ப�ோக்கு­
வரத்து காவல் நிலையம் ரூபாய் 2.53 க�ோடி 
செலவில் புதிதாக உருவாக்கப்படும்.

7.	சே லம் மாவட்டத்தில் ஏற்காடு ப�ோக்­
குவரத்து காவல் நிலையம் புதிதாக உருவாக்­
குதல். 

சேலம ்மாவட்டம் ஏற்காட்டிற்கு சுற்றுலாப் 
பயணிகள்  அதிக அளவில் வாகனங்களில் 
வருவதால் வாகன நெரிசல் மற்றும் விபத்து­
கள் ஏற்படுகிறது.  ஆகையால்,  அங்கு ப�ோக்­
குவரத்து காவல் நிலையம் புதிதாக ரூபாய் 
0.70 க�ோடி செலவில் உருவாக்கப்படும்.

8.	 ஆவடி மற்றும் தாம்பரம் காவல் 
ஆணையரகங்களில் புதிதாக சமூக நீதி மற்றும் 
மனித உரிமைப் பிரிவு உருவாக்குதல்.

ஆதிதிராவிடர் மற்றும் பழங்குடியினரின் 
உரிமைகளை உறுதி செய்யவும,் 
அவர்களுக்கு சட்டப் பாதுகாப்பு 
குறித்த விழிப்புணர்வு வழங்க­
வும்,   வன்கொடுமை தடுப்புச் சட்­
டத்தின் கீழ் வழக்குகள் பதிவு செய்­
யவும், ஆவடி மற்றும் தாமபரம் 
காவல் ஆணையரகங்களில் புதி­
தாக சமூக நீதி மற்றும் மனித உரி­
மைப் பிரிவு, ரூபாய் 1.91 க�ோடி 
செலவில் உருவாக்கப்படும்.

9.ஆவடி காவல் ஆணையரகத்­
தில் “Q”  பிரிவின் அலகு புதிதாக 
உருவாக்குதல்.

சென்னை மாநகரக் காவல் 
ஆணையரகத்திலிருந்து ஆவடி 
காவல் ஆணையரகம் சமீபத்தில் 
பிரிக்கப்பட்டதால் அங்கே “Q”  பிரி­
வின் அலகு ரூபாய் 0.89 க�ோடி 
செலவில் புதியதாக உருவாக்கப்­
படும்.

10.	சென்னை பெருநகர காவல் 
துறையில் ப�ோக்குவரத்து அமலாக்கம ்மற்றும் 
புலனாய்வு பிரிவிற்காக மாவட்டங்கள் மற்றும் 
சரகங்கள் மறுசீரமைக்கப்பட்டு புதிய மாவட்­
டங்கள் மற்றும் சரகங்கள் உருவாக்குதல்.

சென்னை பெருநகர காவல்துறை மூன்­
றாக பிரிக்கப்பட்டுள்ளதால், ப�ொதுமக்களின் 
க�ோரிக்கைகளை விரைந்து பரிசீலிக்கவும், 
முக்கிய நிகழ்வுகளின் ப�ோதும், சட்டம் & 
ஒழுங்கு மற்றும் ப�ோக்குவரத்துக் காவல் 
இடையே சிறந்த ஒருங்கிணைப்பினை ஏற்­

படுத்தவும், தற்போதைய சென்னை பெரு 
நகர ப�ோக்குவரத்துக் காவல் எல்லைகள் மறு­
சீரமைக்கப்படும்.

11.	 ஆவடி காவல் ஆணையரகத்தில் புதி­
தாக ப�ொன்­னேரி சரகம் உருவாக்குதல்.

ஆவடி காவல் ஆணையரகத்தில், ப�ொன்­
னேரி மிகப் பெரிய பகுதியாக இருப்பதால் 
அங்கு சட்டம் ஒழுங்கை பராமரிக்கவும், 
குற்ற நிகழ்வுகள் மற்றும் அசம்பாவித சம்ப­
வங்களைத் தடுக்கவும் ப�ொன்னேரி,  திருப்­
பாலைவனம், காட்டூர் காவல் நிலையங்கள் 
மற்றும ்அனைத்து மகளிர் காவல் நிலையம், 
ப�ொன்னேரி ஆகியவற்றை உள்ளடக்கிய 
ப�ொன்னேரி சரகம் புதிதாக ரூபாய் 0.41 
க�ோடி செலவில் உருவாக்கப்படும்.

12	 காஞ்சிபுரம், விழுப்புரம் மற்றும் 
சேலம் ஆகிய மாவட்டங்களில் சிறப்பு புலனாய்­
வுப் பிரிவிற்கென மூன்று அலகுகள் புதிதாக 
உருவாக்குதல்.

மத அடிப்படைவாதம் குறித்த சவால்­
களை சிறப்பு பிரிவு எதிர்கொள்ளும் வகை­
யில் காஞ்சிபுரம், விழுப்புரம், சேலம் ஆகிய 
மூன்று மாவட்டங்களில் சிறப்புப் புலனாய்வுப் 
பிரிவின் மூன்று அலகுகள் ரூபாய் 2.38 
க�ோடி செலவில் உருவாக்கப்படும்.

13	 கள்ளக்குறிச்சி மற்றும் திருப்பத்தூர் 
ஆகிய மாவட்டங்களில் தனிப்பிரிவு 
குற்றப்புலனாய்வு துறையின் இரண்டு அலகு­
கள் புதிதாக உருவாக்குதல்.

விழுப்புரம ்மற்றும் வேலூர் ஆகிய மாவட்­
டங்கள் பிரிக்கப்பட்டு, கள்ளக்குறிச்சி மற்றும் 
திருப்பத்தூர் ஆகிய மாவட்டங்கள் உருவாக்­
கப்பட்டுள்ளதால், அங்கே தனிப்பிரிவு குற்றப்­
புலனாய்வுத் துறை த�ொடர்புடைய பணி­
களை மேற்கொள்ள இந்த மாவட்டங்களில் 
தனிப்பிரிவு குற்றப்புலனாய்வு துறையின் 
அலகுகள் ரூபாய் 2.01 க�ோடி செலவில்  
புதிதாக உருவாக்கப்படும்.

14	 அரியலூர் மாவட்டம் மற்றும் சேலம், 
திருச்சி, திருப்பூர், திருநெல்­வேலி உள்ளிட்ட 
மாநகரங்களில் காவல் சுருக்கெழுத்துக் கூட 
அலகுகள் புதிதாக உருவாக்குதல்.

அரியலூர் மாவட்டம், சேலம், திருச்சி, 
திருப்பூர் மற்றும் திருநெல்வேலி மாநகரங்­
கள் உருவாக்கப்பட்டப�ோது காவல் சுருக்­
கெழுத்துக் கூட அலகுகள் உருவாக்கப்பட­
வில்லை. ஆகையால் இவ்விடங்களில் 
காவல் சுருக்கெழுத்துக் கூட அலகுகள் ரூபாய் 
1.93 க�ோடி செலவில் உருவாக்கப்படும். 

15.	 திருவள்ளூர் மாவட்டத்திலுள்ள, 
ப�ொன்­னேரி அனைத்து மகளிர் காவல் நிலை­
யத்தினை ஆவடி காவல் ஆணையரகத்தின் கீழ் 
க�ொண்டு வருதல்.

 ப�ொன்னேரி உட்கோட்டத்தின் நிர்வாகக் 
கட்டுப்பாடு ஆவடி காவல் ஆணையரகத்தின் 
கீழ் உள்ளது. தற்போது ப�ொன்னேரி 
அனைத்து மகளிர் காவல் நிலையம் திருவள்­
ளூர் மாவட்டத்தின் கட்டுப்பாட்டில் உள்ளது.  
அதனை,  ஆவடி காவல் ஆணையரகத்தின் 
கீழ் க�ொண்டுவரப்படும்.

16.	 திருவள்ளூர் மாவட்டத்திலுள்ள 
ப�ொன்­னேரி மதுவிலக்கு அமலாக்கப் பிரி­
வினை ஆவடி காவல் ஆணையரகத்தின் கீழ் 
க�ொண்டுவருதல்.

ப�ொன்னேரி உட்கோட்டத்தின் நிர்வாகக் 
கட்டுப்பாடு ஆவடி காவல் ஆணையரகத்தின் 
கீழ் உள்ளது. தற்போது ப�ொன்னேரி மது  
விலக்கு அமலாக்கப் பிரிவு திருவள்ளூர் 
மாவட்டத்தின் கட்டுப்பாட்டில் உள்ளது.  
அதனை,  ஆவடி காவல் ஆணையரகத்தின் 
கீழ் க�ொண்டுவரப்படும்.

17.	 குற்றப்பிரிவு குற்றப்புலனாய்வுத் 
துறை காவல் கண்காணிப்பாளர் பதவிகள் 
பெயர் மாற்றம் செய்யப்படுதல் மற்றும் அவர்­
களது காவல் எல்லைகளை மாற்றியமைத்தல்.

தற்போதைய காவல் கண்காணிப்பாளர், 
குற்றப்பிரிவு குற்றப்புலனாய்வுத் துறை-I இன் 
பதவி காவல் கண்காணிப்பாளர், குற்றப்பிரிவு 
குற்றப்புலனாய்வுத் துறை (வடக்கு மண்ட­
லம்) எனவும், காவல் கண்காணிப்பாளர், 
குற்றப்பிரிவு குற்றப்புலனாய்வுத் துறை-IIன் 
பதவி காவல் கண்காணிப்பாளர், குற்றப்பிரிவு 
குற்றப்புலனாய்வுத் துறை (தெற்கு மண்ட­
லம்) எனவும், காவல் கண்காணிப்பாளர், 
குற்றப்பிரிவு குற்றப்புலனாய்வுத் துறை-IIIன் 

பதவி காவல் கண்காணிப்பாளர், குற்றப்பிரிவு 
குற்றப்புலனாய்வுத் துறை (மத்திய மண்ட­
லம்) எனவும், காவல் கண்காணிப்பாளர், 
இணையவழி குற்றம் பதவி காவல் கண்கா­
ணிப்பாளர், குற்றப்பிரிவு குற்றப்புலனாய்வுத் 
துறை (மேற்கு மண்டலம ்மற்றும ்இணைய­
வழி குற்றப் பிரிவு) எனவும் பெயர் மாற்றம் 
செய்யப்படும்.

18.	ப�ொ ருளாதார குற்றவாளிகளை குண்­
டர் சட்டத்தின் வரம்பிற்குள் க�ொண்டு வருவ­
தற்கு 1982ஆம ்ஆண்டு தமிழ்நாடு சட்டம ்14-ல் 
திருத்தம் செய்தல்.

ப�ொருளாதார குற்றங்களில் ஈடுபடுபவர்­
கள் மற்றும் ப�ொருளாதார குற்றவழக்கு  
குற்றவாளிகளின் நடவடிக்கைகளை கட்டுப்­
படுத்த ப�ொருளாதார குற்ற வழக்கு குற்றவா­
ளிகள் குண்டர் சட்டத்தின் வரம்பிற்குள் 
க�ொண்டு வரப்படுவர். இதற்கென 1982 ஆம் 
ஆண்டு தமிழ்நாடு சட்டம் 14-ல் திருத்தம்  
செய்யப்படும்.

19.	 சென்னை பெருநகர காவலில் உள்ள 
கிண்டி காவல் நிலைய கட்டுப்பாட்டில் அமைந்­
துள்ள டாக்டர் கலைஞர் நூற்றாண்டு  
பன்னோக்கு சிறப்பு மருத்துவமனைக்கு புறக்­
காவல் நிலையம் ஒன்று அமைத்தல்.

சென்னை பெருநகர காவலில் உள்ள 
கிண்டி காவல் நிலைய கட்டுப்பாட்டில் அமைந்­
துள்ள டாக்டர் கலைஞர் நூற்றாண்டு  
பன்னோக்கு சிறப்பு மருத்துவமனைக்கு புறக்­
காவல் நிலையம் ரூபாய் 0.23 க�ோடி செல­
வில் அமைக்கப்படும்.

II	 புதிய கட­ᝬடங்கள்  கட்டுதல் / 
பழைய கட­ᝬங்கள் பழுதுபார்த்தல்

20	 சென்னை மாநகரம், க�ொத்தவால்­
சாவடி காவல் நிலையத்திற்கு புதிய கட்டடம் 
கட்டுதல்.  

சென்னை மாநகரம், க�ொத்தவால்சாவடி 
காவல் நிலையம் மாநகராட்சி பள்ளிக் கட்ட­
டத்தில் 2021-ஆம ்ஆண்டு முதல் இயங்கி வரு­
கிறது. இக்காவல் நிலையத்திற்கு ரூபாய் 
3.99 க�ோடி செலவில் புதிய கட்டடம் கட்டப்­
படும்.

21.	 காஞ்சிபுரம் மாவட்டம் விஷ்ணு­
காஞ்சி காவல் நிலையத்திற்கு புதிய கட்டடம் 
கட்டுதல்.  

தற்போதுள்ள விஷ்ணுகாஞ்சி காவல் 
நிலையம் 1928-ல் கட்டப்பட்ட பழைய கட்டடத்­
தில் இயங்கி வருகிறது. இக்காவல் நிலையத்­
திற்கு புதிய  கட்டடம் ரூபாய் 1.48 க�ோடி செல­
வில் கட்டப்படும்.

22.	 திண்டுக்கல் மாவட்டம் கன்னிவாடி­
யில் புதிய காவல் நிலைய கட்டடம் கட்டுதல்.

திண்டுக்கல் மாவட்டத்தில் தற்போதுள்ள 
காவல் நிலையம் 1984 ஆம் ஆண்டு முதல் 
பழைய கட்டிடத்தில் இயங்கி வருகிறது.  இக்­
காவல் நிலையத்திற்கு  புதிய கட்டிடம் ரூபாய் 
1.83 க�ோடி செலவில் கட்டப்படும்.

23.	 திருவாரூர் மாவட்டம ்கூத்தாநல்லூர் 
காவல் நிலையத்திற்கு புதிய கட்டடம் கட்டுதல்.  

திருவாரூர் மாவட்டம், கூத்தாநல்லூரில் 
1995ஆம் ஆண்டு முதல் இயங்கிவரும் 
ஊரக காவல் நிலையம் பழைய கட்டடத்தில் 
செயல்பட்டு வருவதால், இக்காவல் நிலையத்­
திற்கு புதிய  கட்டடம் ரூபாய் 1.30 க�ோடி செல­
வில் கட்டப்படும்.

24.	க�ோ யம்புத்தூர் மாவட்டம் சுல்தான்­
பேட்டை காவல் நிலையத்திற்கு புதிய கட்டடம் 
கட்டுதல். 

க�ோயம்புத்தூர் மாவட்டம், சுல்தான் 
பேட்டை காவல் நிலையம் தற்போது தனியார் 
கட்டடத்தில் இயங்கி வருகிறது.  இக்காவல் 
நிலையத்திற்கு சூலூர் தாலுகா, வாராப்பட்டி 
கிராமத்தில் புதிய கட்டடம்  கட்டப்படும்.

25.	 இராமநாதபுரம் மாவட்டம்,  முதுகு­
ளத்தூர் அனைத்து மகளிர் காவல் 
நிலையத்திற்கு  புதிய கட்டடம் கட்டுதல்.

இராமநாதபுரம ்மாவட்டம்,  முதுகுளத்தூர் 
உட்கோட்டத்தில் அனைத்து மகளிர் காவல் 
நிலையம் தற்போது தனியார் கட்டடத்தில் 
இயங்கி வருகிறது. இக்காவல் நிலையத்திற்கு 
புதிய கட்டடம்  கட்டப்படும்.

26.	 திருச்சி மாவட்டம், மணப்பாறையில் 
அனைத்து மகளிர் காவல் நிலையத்திற்கு புதிய 
கட்டடம் கட்டுதல்.

திருச்சி மாவட்டம், மணப்பாறையில் 
அனைத்து மகளிர் காவல் நிலையம் பிற 
துறையின் கட்டடத்தில் 2004 ஆம் ஆண்டு 

முதல் செயல்பட்டு வருகிறது. இம்மகளிர் 
காவல்நிலையத்திற்கு ரூபாய் 2.17 க�ோடி 
செலவில் புதிய கட்டடம் கட்டப்படும்.

27.	க�ொளத் தூர் சட்டமன்ற த�ொகுதிக்குட்­
பட்ட க�ொளத்தூர் காவல் துணை ஆணையாளர் 
அலுவலகம,் V6 க�ொளத்தூர் காவல் நிலையம் 
மற்றும் K5 பெரவள்ளூர் காவல் நிலையம்  
ஆகியவற்றிற்கு புதிதாக ஒருங்கிணைந்த  
கட்டடம் கட்டுதல்.

க�ொளத்தூர் காவல் துணை ஆணை 
யாளர் அலுவலகம், V6 க�ொளத்தூர் காவல் 
நிலையம் மற்றும் K5 பெரவள்ளூர் காவல் 
நிலையம் ஆகியவற்றிற்கு புதிதாக ஒருங்­
கிணைந்த கட்டடம் ரூபாய் 5.00 க�ோடி  
செலவில் கட்டப்படும்.

28.	 தாமபரம ்காவல் ஆணையரகத்திற்கு 
புதிய கட்டடம் கட்டுதல்.

சமீபத்தில் புதிதாக உருவாக்கப்பட்ட  
தாம்பரம் காவல் ஆணையரகம் தற்போது 
தனியார் கட்டடத்தில் இயங்கி வருகிறது.   
தாம்பரம் காவல் ஆணையரகத்திற்கு புதிய 
கட்டடம் கட்டப்படும். 

29.	  காவல்துறை தலைமை இயக்குநர் 
அலுவலக வளாகத்தில் புதிய கட்டடம ்கட்டுதல். 

காவல்துறை தலைமை இயக்குநர்  
அலுவலக வளாகத்தில் புதிய பிரிவுகளுக்கு 
இட வசதி தேவைப்படுவதால் புதிய கட்டடம்   
கட்டப்படும்.

30.	 சென்னை ராஜா அண்ணாமலைபுரத்­
தில் உள்ள மருதம் வளாகத்தில் பாதுகாப்பு 
பிரிவு குற்றப் புலனாய்வுத் துறைக்காக கட்டுப்­
பாட்டு அறை கட்டடம் புதிதாகக் கட்டுதல்.

சென்னை ராஜா அண்ணாமலைபுரத்தில் 
உள்ள மருதம் வளாகத்தில் பாதுகாப்பு பிரிவு 
குற்றப் புலனாய்வுத் துறையின் கட்டுப்பாட்டு 
அறை பழுதடைந்துள்ளதால் அதற்கு  
பதிலாக, புதிதாகக் கட்டுப்பாட்டு அறை கட்ட­
டம் ரூபாய் 1.13 க�ோடி செலவில் கட்டப்படும்.

31.	 இராமநாதபுரம் மாவட்டம், “Q”   
பிரிவு குற்றப் புலனாய்வுத் துறை அலுவலகத்­
திற்கு புதிய கட்டடம் கட்டுதல்.

இராமநாதபுரம் மாவட்டம்,  “Q”   பிரிவு 
குற்றப் புலனாய்வுத் துறை அலுவலகத்திற்கு 
புதிய கட்டடம் ரூபாய் 1.58 க�ோடி செலவில் 
கட்டப்படும்.

32.	க�ோ யம்புத்தூர் மாவட்டம், ப�ொள்­
ளாச்சியில் 222 காவல் குடியிருப்புகள் புதிதாக 
கட்டுதல்.

க�ோயம்புத்தூர் மாவட்டம், ப�ொள்ளாச்சி­
யில் பழுதடைந்த நிலையில் உள்ள 254 
காவலர் குடியிருப்புகளுக்கு பதிலாக  222 
காவல் குடியிருப்புகள் ரூபாய் 76.69 க�ோடி 
செலவில் புதிதாக கட்டப்படும்.

33.	 திருப்பூர் மாவட்டம், நல்லூரில் இருப்­
புப் பாதை காவல் ஆளிநர்களுக்கு புதிதாக 17 
காவலர் குடியிருப்புகள் கட்டுதல்.

திருப்பூர் மாவட்டம், நல்லூரில் இருப்புப் 
பாதை காவல் ஆளிநர்களுக்கென 17 காவலர் 
குடியிருப்புகள் ரூபாய் 3.86 க�ோடி செலவில் 
புதிதாக  கட்டப்படும்.

34.	 தமிழ்நாடு காவலர்களுக்காக  
உருவாக்கப்பட்ட காவல் அங்காடிகளில் 12 
காவல் அங்காடிகளுக்கான புதிய கட்டடங்கள் 
கட்டுதல். 

காவலர் அங்காடிகளை விரிவுபடுத்தி, 
மேமபடுத்திட, 12 மாவட்டங்கள் / நகரங்களில் 
புதியதாக தலா ஒரு காவலர் அங்காடி கட்டடம் 
கட்டப்படும்.

திருவண்ணாமலை மாவட்டம் – ஆதமங்கலம் புதூரில் புதிய காவல் நிலையம்!
த�ொடர்ச்சி 4ஆம் பக்கம்


